
Numri i lëndës: 2023:247983 

Datë: 08.03.2024 

Numri i dokumentit:     05426949 

 

P.nr.2023:247983 

 

NË EMËR TË POPULLIT 

 

 

GJYKATA THEMELORE NË GJAKOVË – Departamenti i Përgjithshëm, gjyqtari  i vetëm 

gjykues Samedin Cena, me bashkëpunëtorin profesional Sefedin Avdijaj, në lëndën penale 

kundër të akuzuarit A.H., nga fshati ..., Komuna e Gjakovës për shkak të veprës penale Përdorimi 

i armës apo mjetit të rrezikshëm nga neni 367 par. 1 të KPRK-së dhe veprës penale Mbajtja në 

pronësi, kontroll ose posedim të paautorizuar të armëve nga neni 366, par.1 të KPRK-së, i 

akuzuar nga Prokuroria Themelore në Gjakovë – Departamenti i Përgjithshëm sipas Aktakuzës 

me numër PP/I.nr.1544/2023 të datës 06.12.2023, pas mbajtjes së shqyrtimit fillestar me datën 

05.03.2024, në prezencën e Prokurorit të shtetit Anton Hasanaj dhe të akuzuarit A.H., së bashku 

me mbrojtësin e tij avokat Gaspër Komani nga Gjakova, me datë 08.03.2024 mori dhe publikisht 

shpalli këtë: 

 

 

A K T GJ Y K I M 

 

I akuzuari, 

 

A.H., i lindur me datë .... në fshatin ....  Komuna e Gjakovës, ku edhe banon, në Rr “...” pa numër, 

i biri i ... dhe nënës ... e vajzërisë .. i martuar, baba i 4 fëmijëve, i pa punë, ka të kryer shkollën e 

mesme, gjendja ekonomike e dobët, i identifikuar në bazë të numrit personal ... shqiptar, shtetas 

i Republikës së Kosovës. 

 

 

                                                         Ë S H T Ë  F A J T O R 

 

 

I. Sepse me datën 20.08.2023, rreth orës 13:00, në shtëpinë e tij, në fshatin .... Komuna e 

Gjakovës, përdor armën me gaz, në kundërshtim me ligjin e zbatueshëm lidhur me armët 

dhe atë me nenin 4 par. 1 pika 1.1.9, nenin 41 dhe 42, në atë mënyrë që, i pandehuri ditën 

kritike, në vendin e lartcekur, merr armën e lloji ZORAKI-917-T, me numër serik 917-

TA3Y2R16Y501-2201421, me të cilën shtënë disa herë në ajër gjatë një ahengu familjar, 

për t’u identifikuar më pas nga Policia,  

 

- Me çka ka kryer veprën penale Përdorimi i armës apo mjetit të rrezikshëm nga neni 367 

par. 1 të KPRK-së , 

 

II. Sepse më parë ka siguruar e deri me datën 20.08.2023, në shtëpinë e tij në fshatin ... 

Komuna e Gjakovës, i pandehuri A.H.,, mban në pronësi armë në kundërshtim me nenin 

2 par. 1 pika 1.19 lidhur me nenin 3 pika 1.4 të ligjit të zbatueshëm nr. 05/L-022 për 

armët në Kosovë, në atë mënyrë që, pasi policia identifikon të njëjtin se ka përdorur 

armën si në pikën I të dispozitivit të aktakuzës, i njëjti pranon se ka në pronësi armë dhe 

më pas e dorëzon armën e llojit ZORAKI, me numër serik 917-TA3Y2R16Y501-

2201421, së bashku me një karikator dhe 3 fishekë, për të cilën nuk kishte leje përkatëse, 

për çka edhe i konfiskohet nga policia,  

 

- Me çka ka kryer veprën penale Mbajtja në pronësi, kontroll ose posedim të paautorizuar 

të armëve nga neni 366 par. 1 të KPRK-së. 

 

  

Andaj, gjykata në bazë të nenit 4,7,17,38,39,40,46, 47, 48,49, 69,70, të KPRK-së dhe neneve 

242, 269, 358, 364 e 365 të KPPRK-së, i shqipton : 

                                                     

DËNIM ME KUSHT 

 

Ashtu që i përcaktohet:  

 

 

I. Për veprën penale nga pika I e dispozitivit të këtij aktgjykimi Dënimi me burg në afat 

prej njëqind e pesëdhjetë (150) ditësh, i cili dënim nuk do të ekzekutohet nëse i 

akuzuari në afatin prej një (1) viti, nga dita e plotfuqishmërisë së këtij aktgjykimi nuk 

kryen vepër tjetër penale. 

 

II. Për veprën penale nga pika II e dispozitivit të këtij aktgjykimi Dënimi me burg në 

afat prej 1 viti, i cili dënim nuk do të ekzekutohet nëse i akuzuari në afatin prej dy (2) 

vitesh nga dita e plotfuqishmërisë së këtij aktgjykimi nuk kryen vepër tjetër penale. 

 

III. DËNIM UNIK ME BURGIM në kohëzgjatje prej  një (1) viti e  tre (3) muaj burg, i 

cili dënim nuk do të ekzekutohet nëse i akuzuari në afatin prej dy (2) vitesh, nga dita 

e plotfuqishmërisë së këtij aktgjykimi nuk kryen vepër tjetër penale. 

 

javascript:__doPostBack('ctl00$MainContent$rAktet$ctl00$lblAn','')

IV. Gjykata mund ta revokon dënimin me kusht me burgim nëse i dënuari gjatë kohës së 

verifikimit në kohëzgjatje prej dy (2) vitesh duke filluar nga dita kur ky aktgjykim të 

merr formën e prerë kryen një apo më shumë vepra penale. 

 

V. Obligohet i akuzuari që të paguaj shpenzimet procedurale sipas përllogaritjes 

përfundimtare të gjykatës si dhe paushallin gjyqësor në shumë prej 25 € (njëzet e pesë 

Euro) si dhe në bazë të nenit 36 paragrafi 3 nënparagrafi 3.1 të Ligjit për 

kompensimin e viktimave të krimit shumën prej 20 € (njëzet  Euro), në afat prej 

tridhjetë (30) ditësh nga dita e plotfuqishmërisë së këtij aktgjykimi. 

 

VI. Konfiskohet pistoleta e tipit ZORAKI, me numër serik 917-TA3Y2R16Y501-

2201421, së bashku me një karikator dhe 3 fishekë, konform nenit 269 par.3 të 

KPRK-së. 

                                                                 

 

A r s y e t i m 

 

 

1. Ecuria e procedurës penale 

 

Prokuroria Themelore në Gjakovë – Departamenti i Përgjithshëm pranë kësaj gjykate, ka 

parashtruar aktakuzën me numër PP/II.nr.1544/2023 të datës 06.12.2023, kundër të akuzuarit 

A.H., nga Komuna e Gjakovës, për shkak të veprës penale Përdorimi i armës apo mjetit të 

rrezikshëm nga neni 367 par. 1 të KPRK-së dhe veprës penale Mbajtja në pronësi, kontroll ose 

posedim të paautorizuar të armëve nga neni 366, par. 1 të KPRK-së, duke propozuar gjykatës që 

i  njëjti të shpallet fajtor dhe të dënohet sipas ligjit.  

 

Gjykata për këtë çështje juridiko penale me datë 05.03.2024 ka mbajtur shqyrtimin fillestar për 

të akuzuarin A.H. për veprën penale Përdorimi i armës apo mjetit të rrezikshëm nga neni 367 

par. 1 të KPRK-së dhe veprën penale Mbajtja në pronësi, kontroll ose posedim të paautorizuar 

të armëve nga neni 366, par. 1 të KPRK-së, në të cilin shqyrtim kanë marrë pjesë Prokurori i 

Shtetit Anton Hasanaj dhe i akuzuari A.H. me mbrojtësin e tij avokat Gaspër Komani nga 

Gjakova. 

 

Pas leximit të aktakuzës nga Prokurori i shtetit i akuzuari A.H., deklaroi se pas sqarimeve të 

mjaftueshme nga ana e gjykatës për favoret dhe pasojat e pranimit të fajësisë, lidhur me fajësinë 

deklaroj se e pranoj fajësinë ashtu siç është përshkruar në dispozitivin e aktakuzës,  për të cilën 

vepër jam penduar pa masë, shpreh keqardhje dhe i premtoj gjykatës se në të ardhmen nuk do të 

kryej ma vepër penale.  

 

Lidhur me pranimin e fajësisë nga i akuzuari avokat Gaspër Komani deklaroi se pranimi i fajësisë 

i bërë nga ana e të akuzuarit ka ardhur si rrjedhojë e konsultimit paraprak të të pandehurit me 

mua si mbrojtës  i tij ashtu që i njëjti i ka njohur favoret dhe pasojat e pranimit të fajësisë, mbi 

të gjitha nuk është kontestuese se aktakuza mbështetet në prova të artikulueshme të cilat e 

vërtetojnë veprën penale në drejtim të të pandehurit A... dhe se konsideroj se janë plotësuar 

kushtet ligjore për pranimin e fajësisë nga ana e gjykatës ashtu që i kërkojmë kësaj gjykate që ta 

bëjë pranimin e fajësisë dhe po që se gjykata do të pranoj fajësinë kërkojmë me mirëkuptim nga 

e njëjta që të ketë parasysh të gjitha favoret e pranimit të fajësisë, pendimit për veprën e kryer, 

premtimin se në të ardhmen nuk do të përsërisë vepra të tilla penale, karakteristikat personale të 

tij si familjar, mbajtës i bashkëshortes së tij me katër fëmijët e tij duke aplikuar një dënim sa më 

të butë për të pandehurin.  

 

Duke u deklaruar lidhur me mendimin rreth pranimit të fajësisë nga ana e të akuzuarit Prokurori 

i Shtetit Anton Hasanaj ka deklaruar se nuk e kundërshtojmë pranimin e fajësisë të bërë nga ana 

e të akuzuarit pasi që pranimi është bërë në mënyrë vullnetare, pas sqarimeve të mjaftueshme 

nga ana e gjykatës për favoret dhe pasojat e pranimit të fajësisë, po ashtu ky pranim gjen 

mbështetje të plotë edhe në provat që mbështesin aktakuzën, prandaj gjykatës i propozoj që 

pranimin e fajësisë si shprehje të lirë të vullnetit ta pranoj dhe të akuzuarit t’i shqiptoj një dënim 

të merituar konform ligjit, duke vlerësuar të gjitha rrethanat lehtësuese dhe rënduese dhe njëherit 

të obligohet në pagesën e shpenzimeve procedurale. Po ashtu qëndrojmë edhe pranë propozimit 

nga pika III, për sa i përket konfiskimit të pistoletës të llojit ZORAKI. 

Me rastin e përcaktimit të llojit dhe lartësisë së dënimit gjykatës i propozojmë që të vlerësoj 

rrethanat lehtësuese si pranimin e fajësisë nga i pandehuri gjatë këtij shqyrtimi fillestar, ndërsa 

si rrethanë rënduese të vlerësohet shkalla e përgjegjësisë penale.  

 

 

2. Vlerësimi i pranimit të fajësisë  

 

Gjyqtari i çështjes në shqyrtim fillestar pas dëgjimit të palëve ka marrë aktvendim me të cilën ka 

aprovuar pranimin e fajësisë nga i akuzuari A.H., nga fshati ... Komuna e Gjakovës për shkak të 

veprës penale Përdorimi i armës apo mjetit të rrezikshëm nga neni 367 par. 1 të KPRK-së dhe 

veprës penale Mbajtja në pronësi, kontroll ose posedim të paautorizuar të armëve nga neni 366, 

par. 1 të KPRK-së, nga se ka ardhur në përfundim se pranimi i fajësisë nga ana e të akuzuarit 

është bërë në pajtim me nenin 242 të KPP-së.  

 

Gjatë pranimit të fajësisë gjykata ka fituar bindjen se i akuzuari e ka kuptuar natyrën dhe pasojat 

e pranimit të fajësisë për veprën penale, që i vihet në barrë, dhe është bindur se pranimin e ka 

bërë në baza vullnetare, pas sqarimeve të mjaftueshme nga ana Gjykatës për pasojat dhe favoret 

e pranimit të fajësisë si dhe duke u mbështetur edhe në faktet dhe provat që i përmban Aktakuza, 

në materialet e prezantuara nga Prokurori i shtetit dhe çdo provë tjetër dhe se aktakuza nuk 

përmban asnjë shkelje të qartë ligjore ose gabime faktike, andaj ka aprovuar pranimin e fajësisë 

të bërë nga ana e të akuzuarit.  

Meqenëse i akuzuari ka pranuar fajësinë gjykata ka konsideruar se nuk do të ketë procedurë të 

provave e as fjalë përfundimtare.  

3. Gjendja faktike e vërtetuar  

 

Duke u bazuar në këto që u cekën më lartë gjykata ka vërtetuar këto gjendje faktike se:  

I akuzuari A.H., nga fshati ... Komuna e Gjakovës ka kryer veprën penale  Përdorimi i armës apo 

mjetit të rrezikshëm nga neni 367 par. 1 të KPRK-së, në kohën, vendin dhe mënyrën e përshkruar 

si në pikën I të dispozitivit të këtij Aktgjykimi, ashtu që me datë me datën 20.08.2023, rreth orës 

13:00, në shtëpinë e tij, në fshatin .... Komuna e Gjakovës, përdor armën me gaz, në kundërshtim 

me ligjin e zbatueshëm lidhur me armët, në atë mënyrë që, i pandehuri ditën kritike, në vendin e 

lartëcekur, merr armën e lloji “ZORAKI” ngjyrë e zezë me nr. serik: A3YZR16YS01-2200249,  

me të cilën shtie disa herë në ajër gjatë një ahengu familjar, për t’u identifikuar më pas nga 

Policia. 

 

Poashtu, i akuzuari A.H., nga fshati .... Komuna e Gjakovës ka kryer veprën penale  Mbajtja në 

pronësi, kontroll ose posedim të paautorizuar të armëve nga neni 366, par.1 të KPRK-së, në 

kohën, vendin dhe mënyrën e përshkruar si në pikën II të dispozitivit të këtij Aktgjykimi, ashut  

që më parë ka siguruar e deri me datën 20.08.2023, në shtëpinë e tij në fshatin ... Komuna e 

Gjakovës, i pandehuri A.H.,, mban në pronësi armë në kundërshtim me nenin 2 par. 1 pika 1.19 

lidhur me nenin 3 pika 1.4 të ligjit të zbatueshëm nr. 05/L-022 për armët në Kosovë, në atë 

mënyrë që, pasi policia identifikon të njëjtin se ka përdorur armën si në pikën I të dispozitivit të 

aktakuzës, i njëjti pranon se ka në pronësi armë dhe më pas e dorëzon armën e llojit ZORAKI, 

me numër serik 917-TA3Y2R16Y501-2201421, së bashku me një karikator dhe 3 fishekë, për 

të cilën nuk kishte leje përkatëse, për çka edhe i konfiskohet nga policia,  

Këtë gjendje faktike gjykata e vërtetoi edhe nga provat në shkresat e lëndës dhe atë: Raporti i 

policit F.B., i datës 20.08.2023; Raporti fillestar i incidentit të datës 20.08.2023; Lista mbi armët 

e konfiskuara e datës 20.08.2023; Deklarata e të pandehurit A.H., e dhënë në Polici me datë 

20.08.2023 dhe në Prokurorinë Themelore në Gjakovë me datë 22.11.2023; 

 

 

 

3. Elementet e veprës penale  

 

Në nenin 366 paragrafi 1 të KPRK-së, është paraparë se formën themelore të veprës penale 

Mbajtja në pronësi, kontroll ose posedim të paautorizuar të armëve e kryen “Kushdo që mban 

në pronësi, kontrollon ose posedon armë në kundërshtim me ligjin e zbatueshëm lidhur me armë 

të tilla, dënohet me gjobë deri në shtatëmijë e pesëqind (7.500) Euro ose me burgim deri në pesë 

(5) vjet”. 

 

Në nenin 367, paragrafi 1 të KPRK-së është paraparë se formën themelore të veprës penale 

Përdorimi i armës apo mjetit të rrezikshëm e kryen: “Kushdo që përdorë armë apo materie 

plasëse në kundërshtim me ligjin e zbatueshëm lidhur me armët apo materiet plasëse të tilla, 

dënohet me burgim prej një (1) deri në tetë (8) vjet”. 

4. Vendimi 

 

Duke u bazuar në këto që janë cekur me lartë, si dhe me vetë pranimin e fajësisë nga ana e të 

akuzuarit, gjyqtari i çështjes të akuzuarin A.H., nga fshati .... Komuna e Gjakovës, e ka shpallur 

fajtor për veprën penale për të cilën ngarkohet  ngase në veprimet e të akuzuarit të përshkruara 

si në dispozitivin e këtij aktgjykimit formohen të gjitha elementet e veprës penale Përdorimi i 

armës apo mjetit të rrezikshëm nga neni 367 par. 1 të KPRK-së  dhe veprës penale Mbajtja në 

pronësi, kontroll ose posedim të paautorizuar të armëve nga neni 366, par.1 të KPRK-së, e bazuar 

në këtë ka vendosur që të akuzuarin të gjykojë në bazë të ligjit, e më parë duke vërtetuar 

përgjegjësinë penale juridike të tij. 

 

 

5. Rrethanat që janë marrë për bazë me rastin e shqiptimit të dënimit  

 

Me rastin e matjes së dënimit, Gjykata i ka pasur parasysh të gjitha rrethanat lehtësuese dhe 

rënduese, të parapara nga neni 69 dhe 70 të KPRK-së, të cilat ndikonin në zbutjen apo 

ashpërsimin e dënimit.  

Si rrethanë lehtësuese, Gjykata ka vlerësuar rrethanat personale të akuzuarit: i vetëdijshëm për 

rrezikshmërinë shoqërore që paraqet kjo vepër penale, është penduar thellë për veprën penale të 

kryer, premtimin se në të ardhmen nuk do ta përsëritë këtë vepër penale dhe faktin se është 

mbajtës i familjes dhe faktin se është i papunë. Ndërsa si rrethana posaçërisht lehtësuese gjykata 

vlerësoi pranimin e fajësisë, shprehjen e keqardhjes për rastin që i ka ndodhur si dhe faktin se 

është hera e parë që bie ndesh me ligjin. 

 

Ndërsa si rrethanë rënduese gjatë nxjerrjes së këtij vendimi gjykata mori parasysh peshën e 

veprave penale dhe intensitetin e rrezikimit shoqëror që paraqesin këto vepra penale. 

 

Gjykata ka ardhur në përfundim se me dënimin e shqiptuar si në dispozitiv të këtij aktgjykimi, 

do të arrihet efekti dhe qëllimi i tij nga neni 38 i KPRK-së dhe ky dënim i tillë i shqiptuar sipas 

bindjes së gjykatës është në proporcion me veprën penale të kryer dhe me rrethanat personale të 

cilat i posedon i akuzuari dhe se dënimi i shqiptuar do të ndikoj në parandalimin të akuzuarit nga 

kryerja e veprave penale në të ardhmen dhe do të bëjë rehabilitimin e tij  dhe do të shpreh 

gjykimin shoqëror për veprën penale, ngritjen e moralit dhe forcimin e detyrimit për respektimin 

e ligjit. 

 

 

6. Vendimi për konfiskim 

 

Konform nenit 269 dhe nenit 276, par.1 dhe par.2, nënpar.2.4 gjykata mori vendim për 

konfiskimin e pistoletës së tipit ZORAKI, me numër serik 917-TA3Y2R16Y501-2201421, se 

bashku me një karikator dhe 3 fishekë, për të cilën nuk kishte leje përkatëse, të sekuestruara nga 

i akuzuari me datë 20.08.2023. 

7. Vendimi për shpenzimet e procedurës penale  

 

Vendimi mbi shpenzimet procedurale në emër të paushallit gjyqësor, është marrë konform nenit 

452 paragrafi 1 të KPP-së, si dhe për shpenzimet për programin për kompensimin e viktimave të 

krimit duke u bazuar në nenin 36 paragrafi 3, nënparagrafi 3.1 të Ligjit Nr.08/L-109 për 

Kompensimin e Viktimave të Krimit. 

 

Me  sa  u  tha  më  lartë  u  vendos  si  në  dispozitiv  të  këtij aktgjykimi, konform nenit  364 të  

KPPRK-së. 

 

                                           

GJYKATA THEMELORE NË GJAKOVË 

 Departamenti i Përgjithshëm  

P.nr.2023:247983, më datë 08.03.2024 

 

 

 

  

Bashkëpunëtori profesional                      Gjyqtari  

        Sefedin Avdijaj                                          Samedin Cena  

 

 

 

 

 

 

 

 

 

KËSHILLË JURIDIKE:  Kundër këtij aktgjykimi është e lejuar ankesa në afat prej 30 ditësh pas 

marrjes së aktgjykimit, në Gjykatën e Apelit të Kosovës në Prishtinë, nëpërmjet kësaj Gjykate. 

 

 


